
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 5-Ի ԹԻՎ 219-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
 
	1․ Արդարադատության նախարարություն
	/27․2/44096-2023

	
	11․10․2023թ․

	1․ Հայաստանի Հանրապետության կառավարության 2015 թվականի մարտի 5-ի թիվ 219-Ն որոշման (այսուհետ՝ Որոշում) մեջ փոփոխություններ և լրացումեր կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.	
[bookmark: _Hlk148018317]Նախագծի 1-ին կետի 1-ին ենթակետում հավելվածի բառից առաջ անհրաժեշտ է ավելացնել որոշմամբ հաստատված բառերը, իսկ նույն ենթակետով խմբագրվող 5-րդ կետի 3-րդ ենթակետում տարա բառը անհրաժեշտ է փոխարինել փաթեթվածք բառով :				
	Ընդունվել է։
Նախագիծը խմբագրվել է։
 

	2․  Նախագծի 1-ին կետի 5-րդ ենթակետի բ պարբերությունում (Rhizգma Pգiypգdii) բառերը անհրաժեշտ է փոխարինե լ(Rhizօma Pօiypօdii) բառերով:
	Ընդունվել է։
Նախագիծը խմբագրվել է։

	3․ Նախագծի 1-ին կետի 1-ին ենթակետով նախատեսվող կարգավորումը անհրաժեշտ է կատարել նաև Որոշմամբ հաստատված հավելվածի 33-րդ կետի 2-րդ ենթակետում:
	Ընդունվել է։
Նախագիծը խմբագրվել է։

	4․ Նախագծի 1-ին կետի 12-րդ ենթակետով շարադրվող Որոշման 21-րդ կետի համարակալումը անհրաժեշտ է համապատասախանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին:

	Ընդունվել է։
Նախագիծը խմբագրվել է։

	5․ Նախագծի 3-րդ կետում անհրաժեշտ է հստակեցնել, թե տեսչական մարմինների աշխատանքների համակարգման գրասենյակի ղեկավարը` ինչ մեխանիզմներով (կանոնակարգով) է ապահովելու սույն որոշման դրույթների կատարման  նկատմամբ վերահսկողությունը: 	
	Ընդունվել է։
Սույն դրույթը նախագծից հանվել է։

	6․ Նախագծի ամբողջ տեքստում բազմիցս օգտագործվում է «տեղեկատվություն» եզրույթը, այնինչ առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին: Ուստի, տարընթերցումներից խուսափելու համար անհրաժեշտ է Նախագծում նշված «տեղեկատվություն» բառերը վերաբերելի դեպքերում փոխարինել «տեղեկություն» բառերով՝ համապատասխան թվով եւ հոլովաձեւերով՝ նկատի ունենալով «Տեղեկատվության ազատության մասին» օրենքի 3-րդ հոդվածի պահանջները:

	Ընդունվել է։
Նախագիծը խմբագրվել է։

	2․ Պետական եկամուտների կոմիտե
	01/3-2/61234-2023

	
	10․10․2023

	Նախագծի վերաբերյալ հայտնում ենք, որ առաջարկություններ չունենք:
	Ընդունվել է ի գիտություն:


	 3․ Շուկայի վերահսկողության տեսչական մարմին
	01//1697-2023

	
	06․10․2023

	Նախագծի վերաբերյալ ՀՀ շուկայի վերահսկողության տեսչական մարմինն առաջարկություններ և դիտողություններ չունի;
	Ընդունվել է ի գիտություն:

	Ֆինանսների նախարարություն
	01/2-3/19671-2023

	
	13․10․2023

	Նախագծերով առաջարկվում է ՀՀ օրենսդրությունը համապատասխանեցնել Եվրասիական Տնտեսական Հանձնաժողովի Խորհրդի 2014 թվականի նոյեմբերի 12-ի «Ծխախոտային արտադրանքի մասին տեխնիկական կանոնակարգ» մաքսային միության տեխնիկական կանոնակարգի մասին» թիվ 107 որոշման և Եվրասիական տնտեսական հանձնաժողովի խորհրդի 2016 թվականի մարտի 17-ի «Ծխախոտային արտադրատեսակների օգտագործման վնասակարության մասին նախազգուշացումների էսքիզները և ծխախոտային արտադրանքի սպառողական փաթեթվածքի վրա դրանք զետեղելու պարամետրերը հաստատելու մասին» թիվ 18 որոշման պահանջներին: Մասնավորապես, առաջարկվում է ծխախոտի օգտագործման վնասակարության մասին նախազգուշացումները գունավոր նկարների տեսքով պատկերել ծխախոտային արտադրատեսակների այդ թվում՝ տաքացվող ծխախոտի) սպառողական փաթեթի վրա կամ սպառողական փաթեթի վրա պատկերելը անհնար լինելու դեպքում՝ սպառողական փաթեթի ներդիր թերթիկի վրա:
Այս առումով, հայտնում ենք, որ նախագծերի վերաբերյալ սկզբունքային դիտողություններ և առաջարկություններ չկան:
Միաժամանակ, հայտնում ենք, որ Հայաստանի Հանրապետության կառավարության 2015 թվականի մարտի 5-ի թիվ 219-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի նախնական տարբերակով առաջարկվում էր ծխախոտային արտադրատեսակների միատեսակ փաթեթավորման կարգավորումներ սահմանել: Նշյալ նախագծի վերաբերյալ ս.թ. օգոստոսի 16-ի թիվ 01/2-3/14559-2023 գրությամբ ներկայացրել ենք մի շարք դիտարկումներ և հայտնել ենք, որ նախագծով ներկայացված առաջարկությունների ընդունումն էական բացասական ազդեցություն կունենա ոլորտի վրա, հետևաբար նաև՝ պետական բյուջեի հարկային եկամուտների վրա:
Այս առումով, հայտնել ենք, որ Հայաստանի Հանրապետության կառավարության 2015 թվականի մարտի 5-ի թիվ 219-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի նախնական տարբերակով ներկայացված առաջարկությունները քննարկելիս անհրաժեշտ է առաջարկությունների ընդունման դեպքում ոլորտի հնարավոր կորուստները, և որպես հետևանք՝ նաև պետական բյուջեի հարկային եկամուտների նվազումը, աշխատատեղերի կրճատումը համադրել հնարավոր առողջապահական օգուտների հետ:
Հաշվի առնելով վերոգրյալը՝ հայտնում ենք, որ ս.թ. օգոստոսի 16-ի մեր թիվ 01/2-3/14559-2023 գրությամբ ներկայացված դիտարկումներն արդիական են նաև այս նախագծերով ներկայացված առաջարկությունների պարագայում և առաջարկում ենք նախագծերի հետագա ընթացքն ապահովելիս քննարկման առարկա դարձնել նաև մեր դիտարկումները

	Ընդունվել է ի գիտություն:

	Էկոնոմիկայի նախարարություն
	01/19587-2023

	
	26.10.2023

	[bookmark: _Hlk147847658][bookmark: _Hlk147854903]1․ «Հայաստանի Հանրապետության կառավարության 2015 թվականի մարտի 5-ի թիվ 219-Ն որոշման մեջ փոփոխություններ և լրացումեր կատարելու մասին» ՀՀ կառավարության որոշման նախագծում (այսուհետ՝ նախագիծ 1).
[bookmark: _Hlk147849900]- Նախագիծ 1-ի 1-ին կետի 1)-ից 4)-րդ ենթակետերում նշված հասկացությունները անհրաժեշտ է վերանայել՝ համապատասխանեցնելով դրանք «Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) Մաքսային միության տեխնիկական կանոնակարգով նախատեսված հասկացությունների հետ (օրինակ՝ անհասկանալի են «ծխախոտային արտադրատեսակի տեսակի», «փոխադրական փաթեթվածքի», «տուփի» սահմանումները),



- Նախագիծ 1-ի 6)-րդ և 10)-րդ ենթակետերով առաջարկվող նոր խմբագրություններում նախատեսված են դրույթներ, որոնք վերաբերվում են Եվրասիական տնտեսական հանձնաժողովի խորհրդի 2016 թվականի մարտի 17-ի «Ծխախոտային արտադրատեսակների օգտագործման վնասակարության մասին նախազգուշացումների էսքիզները և ծխախոտային արտադրանքի սպառողական փաթեթվածքի վրա դրանք զետեղելու պարամետրերը հաստատելու մասին» N 18 որոշմամբ Հայաստանի Հանրապետության տարածքում ծխախոտային արտադրատեսակների իրացման դեպքում ծխախոտային արտադրատեսակների սպառողական փաթեթվածքի դիմերեսին զետեղելու ծխախոտային արտադրատեսակների օգտագործման վնասակարության մասին նախազգուշացումների էսքիզների (այսուհետ՝ Էսքիզներ) հարցերին։ 
Վերոգրյալի համատեքստում, թեև բազմիցս նախարարության կողմից բարձրաձայնել ենք, մեկ անգամ ևս անհրաժեշտ ենք համարում ընդգծել, որ Էսքիզների իրավատեր է հանդիսանում «Սպառողների միությունների միջազգային կոնֆեդերացիա» հասարակական միավորումների միությունը։ Նշվածի համատեքստում, ՀՀ քաղաքացիական օրենսգրքի 1104-րդ հոդվածի 2-րդ և 3-րդ մասերի համաձայն՝ «2. Ուրիշ անձանց կողմից մտավոր սեփականության այն օբյեկտների օգտագործումը, որոնց նկատմամբ բացառիկ իրավունքը պատկանում է դրանց իրավատիրոջը, թույլատրվում է միայն վերջինիս համաձայնությամբ, եթե այլ բան նախատեսված չէ օրենքով: 3. Մտավոր սեփականության օբյեկտի նկատմամբ բացառիկ իրավունքի տիրապետողն իրավունք ունի լրիվ կամ մասնակիորեն այլ անձի փոխանցել այդ իրավունքը, նրան թույլատրել օգտագործելու և տնօրինելու այդ օբյեկտը, եթե դա չի հակասում սույն օրենսգրքի և այլ օրենքների կանոններին» և 1105-րդ հոդվածի 1-ին մասի համաձայն՝ «Մտավոր սեփականության օբյեկտի նկատմամբ բացառիկ իրավունքների տիրապետողը կարող է իրեն պատկանող գույքային իրավունքները պայմանագրով լրիվ կամ մասնակիորեն փոխանցել այլ անձի»։ 
Ամփոփելով վերոգրյալը՝ գտնում ենք, որ անհրաժեշտ է հստակեցնել, թե արդյոք Առողջապահության նախարարությունն ունի Էսքիզների իրավատիրոջ հետ կնքած համապատասխան պայմանագիր, որով Էսքիզների իրավատեր լիցենզատուն վերոնշյալ նախարարությանը փոխանցել է «Ծխախոտի օգտագործման հետևանքները» լուսանկարչական ստեղծագործություններն օգտագործելու իրավունքը։

	[bookmark: _Hlk147856331]2․ - Նախագիծ 1-ի 2-րդ կետի համաձայն որոշումն ուժի մեջ է մտնում 2024 թվականի  հունվարի 1-ից՝ այսինքն երկու ամիս հետո, ինչը հակասում է «Տեխնիկական կանոնակարգման մասին» օրենքի 17-րդ հոդվածով սահմանված դրույթներին՝ համաձայն որի «Տեխնիկական կանոնակարգերն ուժի մեջ են մտնում դրանց պաշտոնական հրապարակումից առնվազն 6 ամիս հետո, բացառությամբ անհետաձգելի տեխնիկական կանոնակարգերի:»։ Տվյալ դեպքում առաջարկվող փոփոխությունները, «Տեխնիկական կանոնակարգման մասին» օրենքի կարգավորման շրջանակներում,  չեն կարող հիմնավորվել որպես անհետաձգելի, ուստի առաջարկվող փոփոխությունը իրավաչափ չէ։


Բացի վերոգրյալից, ինչպես բազմիցս տեղեկացրել ենք, 2024թ.-ի հունվարի 1-ից Հայաստանի Հանրապետությունում ուժի մեջ է մտնում «Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) Մաքսային միության տեխնիկական կանոնակարգը, որը ծխախոտային արտադրատեսակը սահմանում է որպես՝ «ծխախոտային արտադրատեսակ՝ ամբողջովին կամ մասամբ ծխախոտի տերևից և (կամ) որպես հումք  ծխախոտաբույսի այլ մասերից արտադրված արտադրանք՝ պատրաստված այնպես, որպեսզի այն օգտագործվի ծխելու համար»։ Սա նշանակում է, որ Հայաստանի Հանրապետությունը, 2024թ․ հունվարի 1-ից հետո, որպես ԵԱՏՄ անդամ պետություն իրավասություն չունի սահմանել ծխախոտի անվտանգության ազգային մակարդակով կարգավորվող տեխնիկական կանոնակարգ։ Որպես դիտողության իրավական հիմնավորում հարկ է նշել, որ «Եվրասիական տնտեսական միության մասին» պայմանագրի  53-րդ հոդվածի 3-րդ մասով սահմանված է, որ «Միության տեխնիկական կանոնակարգն ուժի մեջ մտնելու օրվանից անդամ պետությունների տարածքում արտադրանքին, կամ արտադրանքին և դրան ներկայացվող պահանջների հետ կապված՝ նախագծման (ներառյալ հետազննման), արտադրության, շինարարության, մոնտաժի, կարգաբերման, շահագործման, պահման, փոխադրման, իրացման և ուտիլիզացման գործընթացներին ներկայացվող համապատասխան պարտադիր պահանջները, որոնք սահմանված են անդամ պետությունների օրենսդրությամբ կամ Հանձնաժողովի ակտերով, գործում են միայն անցումային դրույթներով սահմանված մասով, և Միության տեխնիկական կանոնակարգով և (կամ) Հանձնաժողովի ակտով սահմանված անցումային դրույթների գործողության ավարտի ամսաթվից չեն տարածվում արտադրանքը շրջանառության մեջ դնելու, տեխնիկական կանոնակարգման օբյեկտների համապատասխանությունը գնահատելու, Միության տեխնիկական կանոնակարգի պահանջների պահպանման նկատմամբ պետական հսկողության (վերահսկողության) վրա։»։ Միաժամանակ «Եվրասիական Տնտեսական Միության (ԵԱՏՄ) մասին» պայմանագրի 53-րդ հոդվածի 2-րդ մասի համաձայն՝ «Անդամ պետություններն իրենց տարածքում ապահովում են Միության տեխնիկական կանոնակարգի պահանջներին համապատասխանող արտադրանքի շրջանառությունը՝ առանց ներկայացնելու Միության տեխնիկական կանոնակարգում ներառված՝ այդ արտադրանքին ներկայացվող պահանջներից բացի լրացուցիչ պահանջներ և առանց իրականացնելու համապատասխանության գնահատման լրացուցիչ ընթացակարգեր»։
ԵՏՀ Կոլեգիայի 2015թ․ մայիսի 12-ի N 53 որոշմամբ սահմանված պահանջի համաձայն «Հայաստանի Հանրապետության օրենսդրությամբ սահմանված պարտադիր պահանջներին համապատասխան՝ մինչև 2024 թվականի հունվարի 1-ը թույլատրվում է արտադրանքի արտադրությունն ու Հայաստանի Հանրապետության տարածքում շրջանառության մեջ դնելը մինչև տեխնիկական կանոնակարգն ուժի մեջ մտնելու օրը (տվյալ դեպքում՝ ԵԱՏՄ ՄՄ ՏԿ 035/2014) տրամադրված կամ ընդունված՝ նշված պարտադիր պահանջներին արտադրանքի համապատասխանության գնահատման մասին փաստաթղթերի առկայության դեպքում.»։ Ստացվում է, որ ազգային կարգավորումը, այն է՝ ՀՀ կառավարության 2015թ․-ի մարտի 5-ի N 219-Ն որոշումը, կիրառելի կարող է լինել միայն անցումային դրույթի ժամանակահատվածում։


[bookmark: _Hlk147853310]Մեկ անգամ ևս հարկ է նշել, որ ԵԱՏՄ շրջանակներում Էկոնոմիկայի նախարարության կողմից մշակվում է «Նիկոտին պարունակող արտադրանքի մասին տեխնիկական կանոնակարգ», որի աշխատանքային խմբում ներառված են ԵԱՏՄ անդամ պետությունների տարբեր նախարարությունների, ծխախոտային և նիկոտին պարունակող արտադրանքի արդյունաբերության, գիտական համայնքի 100 ներկայացուցիչներ, այն արդեն իսկ անցել է հանրային քննարկում և որի դրույթների համաձայն՝ «նիկոտին պարունակող արտադրատեսակ՝ նիկոտին պարունակող ապրանքների ամբողջություն, որոնք նման են սպառողական հատկություններով և սպառման եղանակով: Նիկոտին պարունակող արտադրատեսակների ներքո հասկացվում են նիկոտին պարունակող հեղուկները, ոչ ծխախոտային խառնուրդով նիկոտին պարունակող արտադրանքը, տաքացվող ծխախոտով արտադրանքը (տաքացվող ծխախոտ), տաքացման համար նիկոտին պարունակող ոչ ծխախոտային խառնուրդները, օռալ օգտագործման նիկոտին պարունակող արտադրանքը, նիկոտին պարունակող միանգամյա օգտագործման ապրանքները»։
Այսպիսով, «Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) Մաքսային միության տեխնիկական կանոնակարգում ծխախոտային արտադրատեսակի սահմանման մեջ տաքացվող ծխախոտի բացակայությունը և դրա առկայությունը ԵԱՏՄ «Նիկոտին պարունակող արտադրանքի համար» տեխնիկական կանոնակարգի նախագծում վկայում է այն մասին, որ Էսքիզները չեն կարող կիրառվել տաքացվող ծխախոտի նկատմամբ, քանի որ Էսքիզները Եվրասիական տնտեսական հանձնաժողովի խորհրդի 2016թ.-ի մարտի 17-ի «Ծխախոտային արտադրատեսակների օգտագործման վնասակարության մասին նախազգուշացումների էսքիզները և ծխախոտային արտադրանքի սպառողական փաթեթվածքի վրա դրանք զետեղելու պարամետրերը հաստատելու մասին» N 18 որոշմամբ սահմանվել են Հայաստանի Հանրապետության տարածքում ծխախոտային արտադրատեսակների իրացման դեպքում ծխախոտային արտադրատեսակների՝ ծխելու միջոցով օգտագործվող արտադրանքի սպառողական փաթեթվածքի դիմերեսին զետեղելու նպատակով։ 
[bookmark: _Hlk147855887]Անհրաժեշտ է նշել, որ ԵԱՏՄ «Նիկոտին պարունակող արտադրանքի մասին տեխնիկական կանոնակարգ»-ի նախագծի 33-րդ կետով նախատեսված է, որ նիկոտին պարունակող և նիկոտին չպարունակող արտադրանքի սպառողական փաթեթվածքի վրա պետք է մակնշված լինի հետևյալ տեղեկատվությունը՝ «Մակնշում․ «Տվյալ ապրանքը պարունակում է նիկոտին։ Նիկոտինը կախվածություն է առաջացնում և վնաս է հասցնում Ձեր առողջությանը» (նիկոտին պարունակող ապրանքների համար) և «Այս ապրանքը կարող է վնասել Ձեր առողջությանը» (նիկոտին չպարունակող ապրանքների համար): Մակնշման տեքստը կիրառվում է սև տառերով՝ թավ, պարզ, հեշտ ընթեռնելի տառատեսակով՝ սպիտակ ֆոնի վրա։ Մակնշումը զետեղվում է առնվազն 1 մմ հաստությամբ սև շրջանակի մեջ։ Շրջանակով սահմանափակված տարածքը, ներառյալ հենց շրջանակի տարածքը, պետք է զետեղված լինի սպառողական փաթեթվածքի հիմնական դիմերեսային կողմում և զբաղեցնի հիմնական դիմերեսային կողմի առնվազն 30%-ը»։ Այս առումով Նախագիծ 1-ի հիմնավորումներում պնդումը, ըստ որի՝ Նախագիծ 1-ի ընդունումը պայմանավորված է Եվրասիական տնտեսական միության տարածքում միասնական քաղաքականության իրականացման անհրաժեշտությամբ, չի համապատասխանում իրականությանը, քանի որ ԵԱՏՄ տարածքում ինչպես գործող, այնպես էլ մշակվող քաղաքականության համատեքստում, Էսքիզները չեն կարող կիրառվել տաքացվող ծխախոտի նկատմամբ։ ԵԱՏՄ ներկա գործող օրենսդրության համաձայն տաքացվող ծխախոտը չի դասակարգվում ծխախոտային արտադրատեսակների շարքին, այն համարվում է նիկոտին պարունակող արտադրատեսակ, իսկ դրա նկատմամբ այդ տեխնիկական կանոնակարգի նախագծով կիրառելի է սպառողական փաթեթվածքի դիմերեսի առնվազն 30%-ը զբաղեցնող պարզ տեքստային նախազգուշացումը՝ առանց լուսանկարչական ստեղծագործությունների ուղեկցության։
Այս համատեքստում ուսումնասիրվել է 37 երկրներում տաքացվող ծխախոտի սպառողական փաթեթվածքի վրա զետեղվող վնասակարության վերաբերյալ նախազգուշացումները կարգավորող օրենսդրությունը (կից ներկայացվում է աղյուսակի տեսքով), ինչի արդյունքում արձանագրվել է, որ որոշ երկրներում տաքացվող ծխախոտի սպառողական փաթեթվածքի նկատմամբ կիրառվում է միայն վնասակարության վերաբերյալ տեքստային նախազգուշացում (անգամ առկա է երկիր, որտեղ արտադրողն այդպիսի նախազգուշացումը կիրառում է ոչ թե օրենսդրական պահանջի հիման վրա, այլ իր մարքեթինգային կոդին համապատասխան՝ կամավոր հիմունքներով): 
Նախագիծ 1-ի հիմնավորումներում բերված են մի քանի երկրների վիճակագրական տվյալներ՝ կապված վնասակարության վերաբերյալ գրաֆիկական նախազգուշացումների ներդրումից հետո այդ երկրներում ծխելու դեմ պայքարում տեղ գտած իբրև թե դրական միտումների հետ։ Ի թիվս դրանց նաև բերված է Բրազիլիայի օրինակը, ըստ որի՝ «Բրազիլիայում 2002 թվականից հետո, երբ ներդրվեցին պատկերավոր նախազգուշացումները, ծխողների 73%-ը հավանություն տվեցին դրանց, 54%-ը փոխել է իր կարծիքը ծխելու վտանգների մասին, իսկ 67%-ը նշեցին, որ նոր նախազգուշացումներն իրենց մոտ առաջացրեցին ծխելը դադարեցնելու ցանկություն»։ Նախագիծ 1-ի հիմնավորումներում մատնանշված հիմնավորումները հիմնականում արտացոլում են հարցվողների կարծիքը կամ վերաբերմունքը, սակայն ոչ ծխելու հետ կապված վարքագծային փոփոխություն արձանագրող վիճակագրական տվյալներ։ Այն, որ օրինակ Բրազիլիայում հարցվածների 67%-ը նշել է, որ գրաֆիկական նախազգուշացումների ներդրումն իրենց մոտ առաջացրել է ծխելը դադարեցնելու ցանկություն, դեռևս չի նշանակում, որ նրանք անպայմանորեն դադարեցրել են ծխելը։ Վնասակարության գրաֆիկական նախազգուշացումները ստիպում են մարդկանց ավելի շատ մտածել ծխելու վնասների մասին, բայց դա անպայմանորեն չի նշանակում ծխախոտի արտադրանքի սպառման կրճատում: Բրազիլիայում ծխելու տարածվածությունը կապված է բազմաթիվ գործոնների, այդ թվում՝ բնակչության ֆինանսական վիճակի հետ՝ տնտեսական ճգնաժամի ժամանակ ծխելու տարածվածությունը նվազում է, բայց ճգնաժամի վերանալուց հետո այն աճի միտում է ցուցաբերում:
Բացի այդ, վնասակարության գրաֆիկական նախազգուշացումները որոշակիորեն դրական ազդեցություն են ունենում դրանց նոր ներդրվելու ժամանակահատվածում, մինչդեռ որոշ ժամանակ անց դրանք կորցնում են իրենց արդյունավետությունը, քանի որ մարդիկ ընտելանում են պատկերներին: Մասնավորապես, 2019թ․-ին Օքսֆորդի Համալսարանի կողմից հրապարակված «Արդյո՞ք ծխախոտի փաթեթների վրա պատկերված առողջության մասին նախազգուշացնող պիտակները կանխում են գնումները վաճառքի կետում: Փորձ մեծահասակ ծխողների հետ» հետազոտության հետևություններ բաժնում նշված է հետևյալը՝ «Այս հետազոտության արդյունքները ցույց են տալիս, որ ծխախոտի փաթեթավորման նախազգուշացումները կարող են ժամանակի ընթացքում զգալ արդյունավետության կորուստ, ինչը, ի վերջո, նվազագույն ազդեցություն կունենա ծխողների վարքի վրա»: 


[bookmark: _Hlk147854694]Ըստ էության ամենաէական հանգամանքը, որ պետք է հաշվի առնել, «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի (այսուհետ՝ օրենք) 4-րդ հոդվածի 4-րդ մասով սահմանված պահանջն է, որի համաձայն՝ «Արգելվում է ծխախոտային արտադրատեսակների սպառողական տարաների վրա պատկերել ապրանքանիշի գույները, պատկերները, կորպորատիվ «լոգոները» և արտադրողին նույնականացնող այլ նշան (պատկեր) (այսուհետ՝ միատեսակ փաթեթավորմամբ ծխախոտային արտադրատեսակներ)»։ Օրենքի 12-րդ հոդվածի 1-ին մասի 1-ին կետի բ․ ենթակետի համաձայն՝ «Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ օրենքի` 1) 4-րդ հոդվածի՝ բ. 4-րդ մասի, որն ուժի մեջ է մտնում 2024 թվականի հունվարի 1-ից»։
«Նորմատիվ իրավական ակտերի մասին» օրենքի 9-րդ հոդվածի 2-րդ մասի համաձայն՝ «Նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին»։
Օրենքով տաքացվող ծխախոտի համար 2024թ․-ի հունվարի 1-ից նախատեսվում է ներդնել միատեսակ փաթեթավորում, մինչդեռ Նախագիծ 1-ով փաստացի առաջարկվում է տաքացվող ծխախոտի նկատմամբ ներդնել տվյալ ապրանքատեսակի կիրառման վնասակարության վերաբերյալ գրաֆիկական նախազգուշացում։ Նկատի ունենալով, որ Նախագիծ 1-ն ընդունվելու պարագայում իրենից ներկայացնելու է ենթաօրենսդրական ակտ, որը չի կարող հակասել ավելի բարձր իրավաբանական ուժ ունեցող օրենքին, ապա, եթե Առողջապահության նախարարության ներկայիս մոտեցումը կայանում է տաքացվող ծխախոտի նկատմամբ գրաֆիկական նախազգուշացում կիրառելու մեջ, նախարարությունը պետք է նախաձեռնի օրենքում համապատասխան փոփոխությունների կատարման գործընթաց, այլապես, ինչպես նախատեսված է օրենքով, 2024թ․-ի հունվարի 1-ից տաքացվող ծխախոտի նկատմամբ կկիրառվի միատեսակ փաթեթավորումը։ Սա ևս խնդրահարույց է, քանի որ ստացվում է, որ միևնույն կատեգորիայի՝ ծխախոտային արտադրատեսակ շրջանակներում ներառված երկու տարբեր ապրանքատեսակների՝ «ավանդական ծխախոտի» և տաքացվող ծխախոտի նկատմամբ կիրառվում են մակնշման շոշափելիորեն տարբեր մոտեցումներ, ինչը որևէ կերպ արդարացված և հիմնավորված չէ։


	Ընդունվել է։
Նախագիծը խմբագրվել է։







Ընդունվել է ի գիտություն։
Քանի որ Նախագիծ 1-ը վերաբերում է ոչ թե միայն «ծխախոտային արտադրատեսակ՝ ամբողջովին կամ մասամբ ծխախոտի տերևից և (կամ) որպես հումք  ծխախոտաբույսի այլ մասերից արտադրված արտադրանք՝ պատրաստված այնպես, որպեսզի այն օգտագործվի ծխելու համար», այլ բոլոր ծխախոտային  արտադրատեսակներին, հետևաբար, այն գործելու է հաշվի առնելով վերջինիս կարգավորման առարկայի առավել լայն ընդգրկվածությունը։
 Մյուս կարգավորումների մասով  նախագիծը չի հակասում ՄՄ ՏԿ 035/2014-ին։





















Ընդունվել է ի գիտություն։
Էկոնոմիկայի նախարարության կողմից մշակվող Նիկոտին պարունակող արտադրանքի մասին տեխնիկական կանոնակարգ»  նախագծի վերաբերյալ ինչպես ՀՀ ԱՆ, այնպես էլ ԵԱՏՄ անդամ պետությունների ԱՆ -ների և աշխատանքային խմբի մի շարք անդամների կողմից բազմացս ներկայացվել է բացասական դիրքորոշում, ինչպես հատուկ կարծիքի, այնպես էլ առողջապահական գերատեսչությունների  դիրքորոշման տեսքով։ Առողջապահության և էկոնոմիկայի նախարարությունների դիրքորոշումները քննարկվող հարցի վերաբերյալ սկզբունքորեն տարբերվում են միմյանցից։ Ավելին, ներկայումս նախագիծը ընդունված չէ և հիմք չի կարող հանդիսանալ մեր կողմից մշակվող իրավական ակտերի նախագծերի համար։
Առողջության նախազգուշացման գրաֆիկական պիտակները ծխախոտի դեմ պայքարի լավագույն փորձի միջամտությունն են, որոնք ավելի արդյունավետ են, քան միայն տեքստային նախազգուշացումները: Դրա պատճառով դրանք նաև լավագույն տարբերակն են էլեկտրոնային ծխախոտի և տաքացվող ծխախոտի արտադրանքի փաթեթների վրա նախազգուշացումների համար:













































Ընդունվել է ի գիտություն։
Առողջապահության նախարարությունը հանդես կգա օրենսդրական նախաձեռնությամբ՝ օրենսդրական անհամապատասխանությունը վերացնելու նպատակով։

	Տեսչական մարմինների աշխատանքների համակարգման գրասենյակ

	

	
	

	  1․ Քննության առնելով «Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ փոփոխություններ և լրացումներ կատարելու մասին» որոշման նախագիծը (այսուհետև՝ Նախագիծ)՝ հայտնում եմ, որ անհրաժեշտ է պարզաբանել թ՞ե ինչով հանգամանքով է պայմանավորված սույն նախագծի մշակումը, եթե Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) Մաքսային միության տեխնիկական կանոնակարգով կարգավորվող ծխախոտային արտադրատեսակի վերաբերյալ դրույթները ուժի մեջ են մտնելու 2024 թվականի հունվարի 1-ից, իսկ Եվրասիական տնտեսական միության մասին պայմանագրի 53-րդ հոդվածի համաձայն՝ անդամ պետություններն իրենց տարածքում ապահովում են Միության տեխնիկական կանոնակարգի (Միության տեխնիկական կանոնակարգերի) պահանջներին համապատասխանող արտադրանքի շրջանառությունը՝ առանց ներկայացնելու Միության տեխնիկական կանոնակարգում ներառված՝ այդ արտադրանքին ներկայացվող պահանջներից բացի լրացուցիչ պահանջներ և առանց իրականացնելու համապատասխանության գնահատման լրացուցիչ ընթացակարգեր։ 

	«Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) Մաքսային միության տեխնիկական կանոնակարգով կանոնակարգվում են ոչ բոլոր ծխախոտայաին արտադրատեսակները։ Մինչդեռ շուկայում առկա են տեխնիկական կարնոնակարգերով կարգավորման ենթակա տարբեր ծխախոտային արտադրատեսակներ, որոնց վերաբերյալ ազգային կարգավորումները բացակայում են։ Նախագիծը միտված է այդ բացը վերացնելուն և տեխնիկական կանոնակարգման ենթակա ծխախոտային արտադրատեսակների համար համապատասխան կարգավորումներ սահմանելուն։

	[bookmark: _Hlk152680343]  2․  Նախագծի 1-ին կետում «որոշման» բառից հետո լրացնել «(այսուհետև՝ Որոշում )» բառերը, իսկ նույն կետի 1-ին ենթակետում «հավելված» բառից հետո լրացնել «(այսուհետև՝ Հավելված» բառը:
	Ընդունվել է։
Նախագիծը խմբագրվել է։

	3․ Նախագծի 1-ին կետի 4-րդ ենթակետից հանել նոր լրացվող 14-րդ ենթակետը, քանի որ գործող Կարգի 5-րդ կետի 10-րդ ենթակետով սահմանված է ծխախոտային արտադրանքի հասկացությունը:
	Ընդունվել է։
Նախագիծը խմբագրվել է։

	4․ Նախագծում առաջարկում եմ լրացնել «ծխախոտային արտադրանքի անվանում» հասկացությունը, քանի որ Նախագծի 7-րդ կետի 2-րդ ենթակետում, որպես ծխախոտային արտադրատեսակների սպառողական փաթեթվածքի վրա զետեղվող պարտադիր պահանջվող տեղեկության ցանկի մեջ նշվում է ծխախոտային արտադրա(տեսակի) անվանումը:
	Ընդունվել է։
Նախագիծը խմբագրվել է։

	5․ Նախագծի 5-կետի բ. ենթակետում «Cգrtex Sassafratis) բառերը փոխարինել Cortex Sassafratis) բառերով» բառերը փոխարինել հետևյալ խմբագրությամբ՝ (Stipes, Fգlium, Cգrtex Sassafratis) բառերը փոխարինել (Stipes, Folium, Cortex Sassafratis) բառերով:
	Ընդունվել է։
Նախագիծը խմբագրվել է։

	6. Նախագծի 7-րդ կետի 4-րդ կետում «վերահսկող կազմակերպության» բառերը փոխարինել «հսկող կազմակերպության» բառերով:
	Ընդունվել է։
Նախագիծը խմբագրվել է։

	7․ Նախագծի 7-րդ կետի 5-րդ և 6-րդ կետերի բովանդակությունը համապատասխանեցնել Եվրասիական տնտեսական հանձնաժողովի խորհրդի 2014 թվականի նոյեմբերի 12-ի N 107 որոշմամբ ընդունված՝ Մաքսային միության «Ծխախոտային արտադրանքի տեխնիկական կանոնակարգ» տեխնիկական կանոնակարգի 19-րդ կետի ե) և զ) պարբերությունների պահանջներին:
	Ընդունվել է։
Նախագիծը խմբագրվել է։

	8․  Հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջը այն է՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, առաջարկում եմ Նախագծի 11-րդ կետով նոր լրացնող 19.3-րդ ենթակետով սահմանվող պահանջը համապատասխանեցնել Նախագծի 7-րդ կետի 12-րդ ենթակետով սահմանված դրույթներին:
Ամփոփելով վերոգրյալ դիտարկումները՝ առաջարկում եմ Նախագծում կատարել համապատասխան լրամշակումները։
	Ընդունվել է ի գիտություն։


	Վարչապետի սոցիալական հարցերի վարչության
	№ 02/11.7/41488-2023

	
	04․12․2023

	1. նախագծի նախաբանում և 1-ին կետում «թիվ» բառն անհրաժեշտ է փոխարինել «N»-ով.
	Ընդունվել է։
Նախագիծը խմբագրվել է։

	2. նախագծի 1-ին կետում «219-Ն որոշման» բառերից հետո անհրաժեշտ է նշել «(այսուհետ՝ որոշում)» բառերը՝ հաշվի առնելով նախագծի շարունակությունը, այն է՝ 1-ին կետի 1-ին ենթակետում օգտագործված «որոշում» բառը.
	Ընդունվել է։
Նախագիծը խմբագրվել է։

	3. նախագծի 1-ին կետի 1-ին ենթակետում «որոշմամբ հաստատված հավելվածի» բառերից հետո անհրաժեշտ է նշել «(այսուհետ՝ հավելված)» բառերը՝ հաշվի առնելով այն, որ 1-ին կետի մյուս ենթակետերում օգտագործվում է «հավելված» բառը. 
	Ընդունվել է։
Նախագիծը խմբագրվել է։

	4. նախագծի 1-ին կետով նախատեսվում է փոփոխություններ և լրացումներ կատարել ծխախոտի անվտանգության տեխնիկական կանոնակարգում, որտեղ առկա են բազմաթիվ խմբագրական բնույթի վրիպակներ, մասնավորապես՝
· նախագծի 1-ին կետի 1-ին ենթակետում՝ հավելվածի 5-րդ կետի 3-րդ ենթակետում «տարա չէ» բառերից հետո պետք է դրվի միջակետ: Նույն ենթակետում տրվում է սպառողական փաթեթվածքի սահմանումը՝ որպես վերջնական սպառողին իրացվող արտադրանքի կամ վաճառքի համար նախատեսված փաթեթվածք, որը փոխադրական տարա չէ, մինչդեռ հաջորդ ենթակետում՝ «փոխադրական տարա» բառերի սահմանումը փոխարինվում է այլ բառերով, ինչից պարզ չի դառնում, թե ինչ է իրենից ենթադրում փոխադրական տարան,   
· նախագծի 1-ին կետի 2-րդ ենթակետում՝ «փոխադրական տարա՝» արտահայտության մեջ «՝» կետադրական նշանը պետք չէ նշել,
· [bookmark: _Hlk152768971]նախագծի 1-ին կետի 5-րդ ենթակետում՝ «Աղյուսակ» բառից հետո պետք է նշվի «N»,
· նախագծի 1-ին կետի 5-րդ ենթակետի ա) պարբերությունում (Oleum Amygdalarumamarum) արտահայտության մեջ փակագծերից հետո պետք է նախատեսել «՝» կետադրական նշանը, 
· նախագծի 1-ին կետի 6-րդ ենթակետով նախատեսվում է հավելվածի 4-րդ աղյուսակում կատարել լրացում, մինչդեռ վերոնշյալ N 4 աղյուսակին անդրադարձ է արվում հավելվածի 27-րդ կետում, ըստ այդմ՝ առաջարկում ենք 6-րդ ենթակետով արվող լրացումը նախատեսել նախագծի 1-ին կետի 15-րդ ենթակետից առաջ՝ պահպանելով հավելվածում կատարվող փոփոխությունների և լրացումների հերթականությունը,
· նախագծի 1-ին կետի 7-րդ ենթակետում՝ հավելվածի 17-րդ կետում «թերթիկի» բառից հետո ստորակետի անհրաժեշտությունը բացակայում է, 17-րդ կետի 1-ին ենթակետում վերջակետը պետք է փոխարինվի միջակետով, նույն դիտարկումը վերաբերում է նախագծի 1-ին կետի 9-րդ ենթակետում՝ հավելվածի 17.3.-րդ կետի 1-ին ենթակետին,
· նախագծի 1-ին կետի 11-րդ ենթակետում՝ հավելվածի 19-րդ կետի 2-րդ ենթակետի վերջում պետք է նախատեսել չակերտների նշումը, նույն դիտարկումը վերաբերում է նախագծի 1-ին կետի 12-րդ ենթակետում՝ հավելվածի 19.3-րդ կետին և նախագծի 1-ին կետի 13-րդ ենթակետում՝ հավելվածի 23-րդ կետի 4-րդ ենթակետին, 

· պարզաբանման կարիք ունի նախագծի 1-ին կետի 13-րդ ենթակետի՝ հավելվածի 21-րդ կետում նշված «300 dpi» և 23-րդ կետի 3-րդ և 4-րդ ենթակետերում նշված «Pantone 448C գույնին համապատասխան գույն» ձևակերպումները՝ հաշվի առնելով այն, որ դրա սահմանման կամ հասկացության վերաբերյալ կարգավորումներ առկա չեն,



· նախագծի 1-ին կետի 18-րդ ենթակետով նախատեսվում է որոշման հավելվածը լրացնել նոր՝ Ձև 3-ով և Ձև 4-ով՝ համաձայն հավելվածի, ըստ այդմ՝ նախագծով նախատեսված հավելվածի ձևաչափը իրավական տեխնիկայի առումով պետք է համապատասխանեցնել «Նորմատիվ իրավական ակտերի մասին» օրենքի պահանջներին.
	Ընդունվել է։
Նախագիծը խմբագրվել է։


























Ընդունվել է ի գիտություն։
300 dpi» և «Pantone 448C գույն պահանջները նախատեսված են միջազգային և ԵԱՏՄ տեխնիկական կանոնակարգերով։ 




Ընդունվել է։
Նախագիծը խմբագրվել է։



	5. հաշվի առնելով այն, որ «Նորմատիվ իրավական ակտերի մասին» օրենքի 9-րդ հոդվածի 2-րդ մասի համաձայն՝ «Նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին»՝ առաջարկում ենք ևս մեկ անգամ քննարկել էկոնոմիկայի նախարարության կողմից ներկայացված դիտարկումն օրենսդրական անհամապատասխանության հետ կապված: 
	Ընդունվել է ի գիտություն։
Առողջապահության նախարարության կողմից մշակվել է համապատասխան օրինագիծ, որով առաջարկվում է փոփոխություն կատարել «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքում։

	Էկոնոմիկայի նախարարություն
	01․12․2023

	
	

	1․ Նախագծի Աղյուսակ 2-ում <<Տաքացվող ծխախոտ>> բառերից հետո ավելացնել << (հումքի համար)>> բառերը, քանի որ սահմանված ցուցանիշները վերաբերելի են հումքին և ոչ պատրաստի արտադրանքին։
2․ Հավելվածում 10․2 կետից հետո լրացնել 10․3  կետը՝ հետևյալ բովանդակությամբ․ <<10․3 Նիկոտի զանգվածային մասը ծխախոտային խյուսում, նիկոտին պարունակող ոչ ծխախոտային խյուսում չպետք է գերազանցի 3,5 % կամ 35 մգ/գ։>>։
Նշված առաջարկության ընդունումը կապահովի ծխախոտային արտադրանքի տվյալ նորմի հիման վրա համապատասխանության գնահատման իրականացում ՀՍՏ 408-2021 ստանդարտով։
	Ընդունվել է։
Նախագիծը խմբագրվել է։


	Տեսչական մարմինների աշխատանքների համակարգման գրասենյակ
	20․12․2023

	
	

	1․ Քննության առնելով  «Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) հայտնում եմ, որ «Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) Մաքսային միության տեխնիկական կանոնակարգով կարգավորվող ծխախոտային արտադրատեսակի վերաբերյալ դրույթները ուժի մեջ են մտնելու 2024 թվականի հունվարի 1-ից, իսկ Եվրասիական տնտեսական միության մասին պայմանագրի 53-րդ հոդվածի համաձայն՝ անդամ պետություններն իրենց տարածքում ապահովում են Միության տեխնիկական կանոնակարգի (Միության տեխնիկական կանոնակարգերի) պահանջներին համապատասխանող արտադրանքի շրջանառությունը՝ առանց ներկայացնելու Միության տեխնիկական կանոնակարգում ներառված՝ այդ արտադրանքին ներկայացվող պահանջներից բացի լրացուցիչ պահանջներ և առանց իրականացնելու համապատասխանության գնահատման լրացուցիչ ընթացակարգեր։ Ուստի անհրաժեշտ է հստակեցնել, թե ինչով է պայմանավորված Նախագծի մշակումը, հատկապես եթե Հայաստանի Հանրապետության կառավարության 2015 թվականի մարտի 5-ի N 219-Ն որոշման 3.1-րդ կետով սահմանվել է, որ միայն Հայաստանի Հանրապետության տարածքում ծխախոտային արտադրանքը շրջանառվում է սույն որոշմամբ սահմանված պահանջներին համապատասխան՝ մինչև 2024 թվականի հունվարի 1-ը:

	Ընդունվել է։
Նախագիծը խմբագրվել է։
Միաժամանակ հայտնում եմ, որ «Ծխախոտային արտադրանքի մասին տեխնիկական կանոնակարգ» (ՄՄ ՏԿ 035/2014) Մաքսային միության տեխնիկական կանոնակարգով կանոնակարգվում են ոչ բոլոր ծխախոտային արտադրատեսակները, և շուկայում առկա, տեխնիկական կարնոնակարգերով կարգավորման ենթակա տարբեր ծխախոտային արտադրատեսակներ, որոնք Մաքսային միության տեխնիկական կանոնակարգով կարգավորված չեն, կկարգավորվեն սույնն որոշմամբ։



	Նախագծի նախաբանում որպես լիազորող նորմեր նշվում են Եվրասիական տնտեսական հանձաժողովի 2018 թվականի դեկտեմբերի 18-ի թիվ 209 որոշումը և ղեկավարվելով «Ծխախոտային արտադրանքի մասին տեխնիկական կանոնակարգ» Մաքսային միության տեխնիկական կանոնակարգը, մինչդեռ գործող օրենսդրական ակտում փոփոխությունները և լրացումները  կատարվում են «Նորմատիվ իրավական ակտերի» մասին օրենքի 33-րդ և 34-րդ հոդվածների հիման վրա:

 Նախագծի 1-ին կետի 14-րդ ենթակետում կետում օգտագործվում են «300 dpi» և «Pantone 448С» հասկացություններ, մինչդեռ «Նորմատիվ իրավական ակտերի մասին» օրենքի 10-րդ հոդվածի 2-րդ մասի համաձայն՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ:

Նախագծի 3-րդ կետի համաձայն՝ առողջապահության բնագավառի լիազոր մարմնի ղեկավարին՝ Հահաստանի Հանրապետության առողջապահության նախարարության պաշտոնական կայքում ապահովել ծխախոտային արտադրատեսակների օգտագործման վնասակարության մասին նախազգուշացումների էսքիզների գրաֆիկական ֆայլերի տեղադրումը՝ առնվազն 300 dpi տարալուծումով, «եռաշերտ» ձևաչափով տեքստային գրառմամբ և ռաստրային պատկերով, սակայն այս պարտականության կատարման համար ժամկետ սահմանված չէ: 
	Ընդունվել է։
Նախագիծը խմբագրվել է։










Ընդունվել է։
Նախագիծը խմբագրվել է։







Ընդունվել է։
Նախագիծը խմբագրվել է։



